
				এই পাতাটির মুদ্রণ সংশোধন করা প্রয়োজন। 
iञि @jच्छ्व्ौ
অনেকে সন্দেহ করে, প্ৰথমেই সতর্ক হইয়া যায়, স্পষ্টই তাকে এড়াইয়া চলিবার চেষ্টা করে। প্ৰথম প্ৰথম পীতাম্বরের মনে লাগিত, এখন আর লাগে না। প্ৰথম প্ৰথম সে কিছু কিছু মিথ্যা বলিত, বাহাদুরী করিত, চাল দিত, কত যে চেষ্টা করিত মানুষের বিশ্বাস ও গ্ৰীতি অর্জনের জন্য। এখন ওসব সস্তা চালাকি একেবারে ছাড়িয়া দিয়াছে। সে টের পাইয়াছে যে এত পাকা ধাপ্লাবাজ সহরে আছে, এত রকমের ছলনা। চাতুরী ধাপ্পাবাজির সঙ্গে সহরের লোকের পরিচয় যে তার গ্রাম্য বুদ্ধি দিয়া সহরের লোককে ভাওতা দিবার সাধ্য তার নাই। \
তাই সে নূতন নীতি গ্ৰহণ করিরাছে।
সহজ সরলভাবে মানুষের সঙ্গে কথা বলে, নিজের সম্বন্ধে নিজের যা ধারণ তাই প্ৰকাশ করে, অন্য কিছু বলিয়া প্ৰমাণ করিবার কোন চেষ্টা করে না ষে সে একজন চালাক চতুর কাজের লোক। আর আশ্চৰ্য্য হইয়া লক্ষ্য করে যে মিথ্যা। আর চালবাজী বাদ দেওয়ার পর কারো সন্দেহ অবিশ্বাস এবং অপমান করা এতটুকু ব্যথা দিতে পাবে না, অল্প সময়ে বিশ্বাস, সহানুভূতি ও সাহায্য পাওয়া যায় বেশী লোকের !
কেন এমন হয় পীতাম্বর অবশ্য বুঝিতে পারে না।
হিসাব করা বানানো কথা বলিতে গেলে যে শব্দের অর্থ ছাড়া আর কিছুই বলা যায় না, অপরিচিত তার সম্পর্কে অনুভব-করা পরিচয়ের সঙ্গে তার বলিয়া দেওয়া পরিচয়ের বিরোধ যে তার সম্পর্কে বিশ্বাস ও ভাল ধারণা সৃষ্টিতে ক্ষতি করে, এসব বুঝিবার মত বুদ্ধি পীতাম্বরের নাই।
শুধু অভিজ্ঞতা তাকে বলিয়া দেয় যে সহজ সরলতায় কাজ দেয় বেশী। সহজ বুদ্ধিতে আরও একটা কথা সে বুঝিতে পারে, কারো কাছে টাকা ধার চাওয়া চলিবে না, অন্যায় সুবিধা আদায়ের চেষ্টা চলিবে না ।
সে দয়া চায়, অনুগ্রহ চায়, নিজের দুঃখ ও জীবন সংগ্রামের কাহিনী বলিয়া সমবেদনার উদ্রেক করিয়া কিছু আদায় করিতে চায়, এ ধারণা সৃষ্টি হইতে দিলে চলিবে না ।
ওটা ভিক্ষা করারই রকম ফের। ভিক্ষায়াং নৈব চ নৈব্য চ কথাটা পীতাম্বরের অজানা নয় ।
মানুষ জিনিস কেনে, তার মধ্যস্থতায় মানুষ সেই জিনিসগুলি কিনিবে, જીલૂ এইটুকু তার দরকার। এর বেশী সামান্য কিছু চাহিতে গেলেই তার ক্ষতি হইবে।

